
1

 

 
تاریك

به  قه د دره وشانه وه  تاریك 

شیعر: كه ریم ده شتی
 

2017



2

ناوی كتێب: تاریك به قه د دره وشانه وه  تاریك 
بابه ت : شیعر 

نووسه ر : كه ریم ده شتی 
ژماره ی سپاردن: 190   2017



3



4



5

تەونی خەیاڵ

 تەنها ماینەوە

 من و باقەیێ خەیاڵ

 كە بەشی پێكێكی قەیتانی نەئەكرد

 من بەو خەیاڵە

 سەراپای تراژیكی ژیانم نووسییەوە

ئاوونگ

 لە ناو هەموو قۆزاخەیێ

كرمێ هەیە ئەیناسم

 باسی جوانیی ئاوڕیشم ئەكا

 لە ناو هەموو دڵۆپە شەونمێ

 شەوقێ هەیە ئەیبینم

 باسی  تەمی سپێدە ئەكا

 لە ناو هەموو هەموو مەیخانەیێ

 ساقیێ هەیە بە ڕەگەز

 ئەچێتەوە سەر گەڵامێو

 باسی سەمای مەستیی ئەكا

 لە ناو هەموو شەوێكی درێژ تروسكێ هەیە

 باسی ڕووناهى زيو ئەكا

 لە ناو هەموو شەپۆلێ ئوفیلیایێ هەیە

 باسی هاملێتی خۆی ئەكا

 لە خوێنی منیش هەمیشە زەنگێ هەیە

 تا هەتا بۆ تۆ لێئەدا

باسی فیراق و نه ی ئەكا

مردن له  ڤینیس

 

 لە ناو ڕەفەی كتێبخانەیەكی كەونارا

 كە لە ناو كەشییەكەدا

 كتێبەكانی پەڕ پەڕ بوو بوون

 لاپەڕەیەكی زەردی ڕۆمانی

 مردن لە فینیس ی توماس مانم دۆزییەوە

 هاواری ئەكرد

 مردن لە ناو جوانییەكاندا

  هاوتای خنكانە لە دەریا

زەوینی داخراو

 ڕێگاكان ئەو سەریان نەبوو، شارەكان خاپوور

 تەنها من و ئەو، لە قاتی سەدەمی خەیاڵ

 چاوەڕوانی هەڵاتنی زيومان ئەكرد

 تا دووبارە بەو ڕێگایانەدا بەڕێكەوینەوە

 دڵنیاش بووین ناگەین بە هیچ

ئازادبوون

لە پێكی یەكەم پەنجەرەیێ

لە زیندانی سەری مندا كرایەوە

لە هی دووەم دەرگا كڵۆم دراوەكان

لە هی سێیەم بەربەست و هەم دێراوەكان

لە هی چوارەم ئازادییم بە دەست گرت

هاوارم كرد پێكێكی تر

نهێنی كەونم داگیر كرد

چەقین لە با

 لە ناو كەشتییەكەدا مامەوە

 سەد ساڵ بەر لە ئێستا بوو

 ئێستاش هەروام لە ناو كەشتییەكەدا

 دونیاییكی چۆل، دەریاییكی قووڵ

 هەروا چاوەڕوانم

 چووزانم

 سەد ساڵ بەر لە ئێستا بوو 

ئەسپیی سپیی

 ئەسپە سپییەكان

لە  سپیاتی تەمتوومانا سپیی ئەچنەوە

سپیی ئەچنەوە ئەسپەكان لە سپیاتی تەمتوومانا

تەمتوومانە سپییەكان لە ئەسپەكان سپیی ئەچنەوە

سپییەكانی  تەمتوومان لە ئەسپان سپیی ئەچنەوە

ئەسپەكان لە باخی سێودا دەحیلێنن

زۆر ئەترسم

بۆنی سێو یادەوەرییە تاڵەكانم بیر ئەخەنەوە

باخی سێو

ئەسپی سپیی

تەمتوومانی سپی

سپیی سپیی لە سپێدە سپییەكاندا سپیی ئەبنەوە

سپیی بوونەوە ئەسپەكان لەسپێدەی سادەدا

دامێنە ساردەكان سینەی پڕ لە سەهۆڵیان

خستە سەما بۆ ئەسپە سپییەكان

بە دوای هیچەوە

بە یەكەوە چووین زۆر دوور چووین زۆر

 ڕمی سوارەكان بدۆزینەوە

 بەڵام جگە لە كەللە و تاخمی ددان

 هیچ شتێكی دیكەمان نەدۆزییەوە

 بە تەنها ماینەوە

  هەریەكە و بە ڕێگەیەكدا ئەڕۆیی

 كەسیش نەیئەزانی ئەو ڕێگایانە

  كۆتاییان بە چی دێت؟

دوورینەوەی ژیان

 جەنگ هەموو كاسەكانی خەیاڵی شكاندبوو

 جەوهەری هەموو ئینسانەكانی

 به ناو خاكدا هه ڵڕشتبوو

 فۆرمی هەموو بیركردنەوەیەكی تێكدابوو

  ژنێ لە لێواری دەریا شكستەكانی ئەدوورییەوە

 ورد ورد  لەبەر ژیانی ئەكرد

سووڕى جه سته

 گەڵا گەڵا لە درەختی زمانم ئەوەرێ

 دەمار دەمار لە شلكەی ڕانم ئەوەستێ

 زێ زێ لە دەریای وجوودم ئەوشكێ

 بۆ عەدەمم ئەبەنەوە

 شیعر دێت و وەرین و وەستان و وشكی

 ئەكا بە خوێنی ئەوین

  گیانم زیندوو ئەكاتەوە

ناشتنی كتێب

 كتێبەكە تای ئەشقی گرت

 لاوازی دەستی پێ شل كرد

 ورد ورد پەڕەكانی زەرد ئەبوون و هه ڵئەوەرین

 چەند دەقێكی لێمایەوە

 دەق لە تاو ئەوینی كتێب

 هێدی هێدی ڕەش ئەبۆوە

 تەنها چەند ڕستەیەكی خەمگینی لێمایەوە

 ڕستەكان تووشی ڕمان بوون

 چەند وشێكیان لێمایەوە

 وشەكان لە تاو تەنهاییدا

 تايێكی ئەبەدییان گرت

 چەند پیتێكیان لێمایەوە

دونیایان گەش ئەكردەوە

 مۆرانەی بێمانايی هات بە گیانی پیتەكان وەربوو

 چەند خاڵێكی ڕەش مایەوە

 دواجار بای سڕینەوە هەڵیكرد

  بۆ یەكجاری كتێبی ڕەش كردەوە

ئێستا زەوی بێ حیكمەت ئه سووڕيته وه

مه رگه سات

 جەنگ تەواو بوو

 لە ناو دڵی ژەنەرالێ

 كە سەری پڕ لە شەباقەی  گوللە بوو بوو

نووسرا بوو

 به ته مام ئەگەڕێمەوە ، كچەكەم

 جانگى مرۆڤ

 لە قوڕی تاریكی گیر بوو بووم

 دەستم بە شتێكەوە گرتبوو

 زۆر توند بە زەویيەوە نووسا بوو

ئەو شتە مرۆڤ بوو

 بۆ بەیانی زانیم

 مرۆڤ لە مردندا بە جەوهەرترە

شەوق

 هەندێ جار لە نێو خەوندا خەون ئەبینم

 لە نێو شووشەی ئاودا بیابان ئەبینم

 بۆ لووتكە ئەچم ئەگەم بە بنار

 لە نێو دەریادا تەرمی شەپۆل و نەوڕەسی كەنار

 لە نێو تابلۆدا مەرگی ڕەنگەكان

 هەموو شتێ لە مەداری خۆی ترازاوە

 تەنها تۆ نەبیت وەك شەوقی ئەزەل

  وێنەكانت به ڕۆحی منا چەسپاوە

ڕاكردن لە دەست ژیان

 ناچارین هەمدیس ئەو ڕێگەیە بگرنەوە بەر

 كە بەرەو نا شت ئەچوو

 با وەك كفنێكی سپی لوولیداین

 بەرەو گۆڕستانێكی بردین

  كە هەموویان لە زیندوویی خۆیاندا رایانئەكرد

شكۆڤەی ڕه ش

 ئێمەیان بردەوە لای ئەو زیلانەی

 هەموویانی بە زیندوویی هێنابوو

 وەك چەند بە تانییەكی لوولدراو

 تووڕیان هەڵداین

 زۆرانێكمان دەستمان بە جێما

 هەندێك قاچ و هەندێك ڕۆح

 منیش یەكدوو پەنجە و چەند شیعرێكم

بۆ تاوێك مەستی

 لە دوور دوورەوە

 لە ناو هەزاران تەرم كە شوێنی گوللەكان

 وەك گوڵ شەباقەیان ئەدا و ئەبریقانەوە

 وامزانی بەهار گەیشتووە

 هاوارم كرد ئەگەڕێینەوە لای مەیخانەكان

ئەبسوورد

 ئەمەوێ تۆ لە دەست بكەم

 شمشێر لە پێ

  تەم لەبەركەم

 شه بقه يه ك لە هیرۆیین لە سەركەم

 تا بۆ ئەبەد دیمەنەكان لە بیر بكەم

 هەریەكە و خاچی خۆی داوێتە سەرشان و

 شەرابی تراژیكی خۆی ئەخواتەوە

 زەنگەكە لێی نەدابا

ئەگەر نەچووبام تۆم نەئەبینی

 تۆم نەبینیبا، هەرگیز تۆشم نەئەناسی 

 كە تۆشم نەناسیبا، گرفتار نه ئەبووم

 كە هۆگرت نەبوومایە، چاوەڕوانیم نەئەكردی

 كە چاوەڕوانیم نەكردبای، شێت نەئەبووم

كە شێت نەبوومایە

 بەردم نەئەگرتە پەنجەرەی ماڵەكان

 كە بەردم نەگرتبا پەنجەرەی ماڵەكان

 نەئەكەوتمە بەندیخانەكانەوە

 كە نەكەوتبامە بەندیخانەكانەوە

 ئەو كەسانەم نەئەناسی

كە ئەوكەسانەم نەناسیبا

 تووشی كێشانی حەشیشە نەئەبووم

 كە حەشیشەم نەكێشابا

بۆ ناو تەنهاییت نەئەبردم

 كە تەنها نەبووام  ئاوا لە لە ناو دڵی باڕەكان

لەسەر شۆستەی شەقامەكان

 لەناو ساردی بەستەڵەكا بە تەنهایی نەئەمردم

هەر یەكەو خۆی

 لە ناو قەدی چیایەكی سەخت

 كەلێسا دەستی بەرز كردبۆوە و نزای ئەكرد

 منیش لە ناو كەلێساكە دەستم شۆڕ كردبۆوە

یاریم بە گونم ئەكرد

گەرداو

 لەناو ڕەشەباكەدا تەواو تەواو ماندوو بووم

 دەستم بۆ ڕۆحم برد و وەك كتێبێ دەرمهێنا

 پەرش و بڵاوی هەر چوار كنارى دونیا بوو

  بێگیان لە نێو ڕەشەباكەدا مامەوە

 تەنیا لاپەڕەی جەستەم مایەوە

كە پۆرتریتی خۆمی تیا بوو

تەلانی ڕك

 بایێكی شێت چارۆگەی كەشتیەكەمانی داگیرساند

 كەشتییەكەمان وەكوو مەلێكی سەربڕاو سەمای ئەكرد

 ئێمەش لە ناو كەشتییەكەدا

 وەكو مناڵ ئەگریاین

كوشندە

 بۆ تاوێك لە گەڵ نەوڕەسەكانی كەنار

 هەوڵی فڕینمدا

 ئەوان بە باڵەفڕە گەیشتنەوە دەریا

 منیش لە لیمی كەناردا ڕۆچووم

 زەمەن بێ ڕەحمانە بەلامەوە ڕەت بوو

 سڵاویشی نەسەندمەوە

وڕێنە

تۆ دەرگاییكی كراوەو داخراوی

سپی و رەشی، كپی و هاژەی

 سیسی و گەشی

 بە یەكەوە بوون و جودای

 تۆ هەم هه رماس و هەم خودای

شووشەو نۆتە

 سمیرنوف شیعرێكی شلی شینباوە

 فلامینكو گڕی نەی

 تانگۆ مەیخانەی دەنگە

 سامبا دڵی كچێكی هەزار ڕەنگە

 سالسا دەرزی ئاژنكردنی جەستەی جەنگە

سووڕانەوەی ئەبەدی

 باش وەكو دڵم تاكه خۆشەویستێكی هەبوو

 هەتا ماوە بۆی ئەگەڕێ

 تەنها من و تۆ ماینەوە ئەی با

وەك ڕایەخ لوولیداین

 ئەو كاتەی گەیشتین

 هێێشتاكە ژیان تامی مابوو

 جارجارە ئەچووینەوە سەر گومەزی عاشقان

  شوێن پێمان لەوێدا هەر مابوو

  بەڵام ئاخ لەززەتێك لە گیانماندا نەمابوو

ئاسكی سپی

 هەندێ بۆ ئەوە لە دایك ئەبن

 لە باڕەكاندا مەست ببن

 یا لە كەناری دەریاكان

  خەیاڵ بەسەر ئاوەكاندا ببەشنەوە

 یا خەون بە ڕابردووی دوور  ببینن

 هەندێكی تر بۆ ئەوە لەدایك ئەبن

 تا ئاسكی سپی ئایندە

 لە نێو ڕەوەزەان ڕاو بكەن

 منیش بۆ ئەوە لە دایك بووم

 بۆ ئەبەد بە دواتا ڕاكەم

 شوێن پێی ئەوینی تۆ بگرم 

 یا لە گەڕان

 بەدوای شەبەنگی هەزار ڕەنگی تۆدا بمرم

له دوو لا

 هەست ئەكەم تۆ بچووكترین بوونه وه ری

 بۆیە هەمیشە نادیاری

 هەست ئەكەم تۆ گەورەترین بوونه وه ری

 بۆیە هەمیشە دیاری

 بچووك بی یاخود گەورەبی

  دیار بی یاخۆ نادیار

 ئەوەمنم ئەكوژێمەوە و دائەگیرسێم

 ئەی تاقانەترین مەحاڵ

دەریا دەریا و ڕێگا ڕێگا

 كە سواری قایغەكە بووم تازە دەریا

 شەپۆلەكانی بانگی سەر سینەی خۆی كردبوو

 تازە شەوی درێژ  بەیانی بانگ ئەكرد

 من بیرم لەوانە ئەكردەوە

 بەر لە من ڕۆیشتن بەڵام هەرگیز نەگەڕانەوە

 ئایا هەموو شتێكیان لە گەڵ خۆیاندا برد ؟



26

لە چاوەڕوانی تیشكدا

  قیتارەكە خێرا

 خێراتر لە دڵی مایسترۆمانەكە لێیئەدا

 دڵی مایسترۆمان خێرا

 قیتار خێرا

منیش لە كەنار ڕووباری ئاڕنۆ لە سەرخۆ

 بە هێمنی چاوەڕوانی فێرژیلم ئەكرد

من و دانتی بە یەكتری بناسێنێ

  

نۆستالگیا

 دەریای سپی ناوەڕاست

 وەك كراسی سپیی هەور

 تەڕ تەڕ ده مارى دڵی وشك ئەكردمەوە

 من ئەو كاتە غەریبی دەشتایییەكانم ئەكرد

 زۆر زوو پێكێ درای جن

  منی ئەبردەوە جۆبارەكانی هیرتێ

زێڕی شیعر

 بە شاعیرەكانی دەوروبەری خۆم گوت

  شیعر وشە نییە

 زێڕێكی تایبەتە

یانی كانزایه ، كانزایێكی ڕووت

 تەنها قەرەج بە جوانی لە ددانیان ئەنێ

 من بێ ئەو تایبەتمەندییە

 ناتوانم شیعر بنووسم

  تووڕە بوون

 زانیم ئەوان پەیوەندییان بە شیعرەوە نییە

  بەڵام ئەیانەوێ بنووسن

 با بنووسن

شەرابی خراپ

 شاعیرە خراپەكان وەكو ئەوانەن

 سێكس لە گەڵ مەعشووقە مردووەكانیان ئەكەن

 ئیدی سواری زەینی مردووی خۆیان ئەبن 

  ئەوان ئەیانەوێ بگەن بە ئۆرگازم

 ئۆرگازم ملیار شێوەی هەیە

بەڵام  تەنها شیعر شێوەیەك نییە لەو شێوانە

قەدەرنووس

گەڕام  زۆر گەڕام بە دوای چارەنووس

  هەندێجار لە بنی دەریا بوو

چوومە بنی زۆر دەریایان، چارەنووس لەوێ نەبوو

  وتم ئەبێ لە تەلان و هەڵدێران بێ

چوومە لوتكەی زۆر چیایان، چارەنووس لەوێ نەبوو

 بیرم كەوتەوە چارەنووس لە ناو دڵی كتێبدایە

 كتێبی هەموو كتێبخانەكانم خوێندەوە

چارەنووس لەوێ نەبوو

 كتێبێ لێیدامە دەنگ و گوتی بگەڕێ زۆر بگەڕێ

 چارەنووس لە نهێنی دێڕەكاندایە

دێڕەكانم یەك یەك تەیكرد، چارەنووسم لەوێ نەبوو

دێڕێ نەرم، زۆر بە نەرمی چرپاندیە گوێم و وتی

 چارەنووس لە ناو گیانی وشەدایە

 وشە نەما بە داوی بیرمەوەی نەكەم

چارەنووسم لەوێ نەبوو

 وشەیێ ئەتووت قومرییە

 وتی بگەڕێ زۆر بگەڕێ چارەنووس لە شەفەقی پیتێ دایە

پیتەكانم شەن و كەو كرد، چارەنووس لەوێ نەبوو

 لە هیكەوە م ، ە، ر، گ هاواریان كرد

 لێكماندەوە تۆ بە پەلەی

 تا تێبگەی ئێمە ڕاستین یا تۆ هەڵەی؟

تازە لە دەریا ئەهاتمەوە

 هێشتا سیڕەی نەورەسەكان لە ناو دەمارەكانما

 بە چەشنی لەشكرێكی شێت تاویان ئەدا

باسی پیاوە خنكاوەكانیان ئەكرد

ڕشتێ هەناسەی خنكاو

 ده ستى مەلەوانەكانی گرتبوو 

 چەند ده نگێكی نووساو

 كۆمەڵێ ئاوازیان دیل كردبوو

 هەندێ شەوقی خنكاو

 كەونیان خستبووە سەر لەپ

چەند دێرێكیش لە عەڕڕابەكە جێمابوو

 تەرمی شیعرییان هەڵگرتبوو 

په راوێزخراوه كان

 هاواری خنكاوەكان

 لە گوێما دەنگی ئەدایەوە

 نەرمە شەپۆلێكی دانووب و

 چەند دڵۆپە ئاوێكی قەوقازی

 بەسەر پەڕەی گوێمەوە هەر مابوون

 چەند دانە مرواریێكی شاژنی دانیمارك

 كە شكسبیر لە شانۆگەری هاملیت دا

 لە گەردنی دایكی بینی بووی

 لە گیرفانما بەجێمابوو



31

سەفەر بە سەر پشتی بادا

 بای ئەبەد هێندە منی دوور بردبوو

 جگە لە حووتەكان

 كە جار بە جار سەریان دەرئەهێنا

 كەس سەدای منی نەئەبیست

 كە وەك شووشەی ئەڵماس

 ئاوی دەریای ئەبڕی

 دونیا چۆلتر بوو لە گیانی ئەخاب

 سامی دەریای گڕگرتوو

 ئاسمانی شەق ئەكرد

شكانی مەركانەی وەهم

 مەوەستە پێت وابی

  بە وەستان سێوی ئامانجی خۆت ڕنیوە

 ئەوانەی ئەوەستن

  واهیمەی گەیشتن كەڕو لاڵی كردوون

ڕامەكە پێت وابێ بە باڵی ڕاكردن

 فەرشی جوانیت لە باخی شیعردا چنیوە

 ئەوانەی كە وەستان لە قووڕی مێژوودا چەقیوون

 ئەستەمە بتوانن دەستیان لە جوانیی گیر ببێ

 ئەوانەیش ڕایانكرد

 شتە جوانەكانییان لە دوای خۆ بەجێهێشت

ئێستێكە بێ كەرەستەی جوانی لە سنووران كەوتوون

 پەشیمانی لە نێو سەریاندا پیر بووە

 كە جوانیت مەبەستە مەوەستە

جوانیی  زۆر دوورە، لە تاجی پڕ شكۆی دڵتایە

 ڕامەكە بتەوێ نەمریی بە دەست بهێنی

  گلگامێشێكی زۆر لەو ڕێیە تەمەنیان نایەوە

 نەمریی لە پەڕەی نزیكترین گوڵدایە

 تۆ سووكە ئاوڕێ بدەوە ئەزانی

 بە هەزاران لیرەی جوانیی شیعر

 لە دوای خۆت جێمایە

كە مەرگ منی كڕی

 شەو بوو مانگ كەوتبووە دەست چەتەی ترس

 ئەستێرەكان لە ناو زیندانی ئاسماندا ئەیانناڵاند

 ڕێگاكان بە قفڵی مەینەتی كلوم درابوون

 دڵی منیش بە فیراق مەرگڕێژ كرابوو

  ئەو شەوە درێژترین شەوی ژیان بوو

 ئەو كات دواجار بوو لەو ڕێگایانەدا

 تەوقەم لەگەڵ مەرگ كرد

 یەكەمجار بوو ڕۆحی خۆم فرۆشتە شەیتان

هاودەم

 نەوڕەسەكان فڕین و من بە تەنها مامەوە

 ئەو ڕێگایە چەند لە مار ئەچێ

 تا دێ درێژ ئەبێتەوە

وه ك مار، وه ك شه وێكى قه ترانى

 بۆ ناو زەینی من هەڵئەچێ

دیلكردنی جوانی

 ئەو ڕێگایەی منی ئەبردەوە نادییاری

 جوانترین مانتۆی ئاشكرایی لەبەر بوو

 ئەوەی منی لە تۆ جیا ئەكردەوە

 نامەی بەیەك گەیشتنی ئەنووسی

پارادوكس

 چەند سەیر بوو تاوێرەكانی سەر ڕێگا ئەتەقینەوە

 گوڵەكانیش لە بن تاوێرەكان ئەپشكووتن

 وەك مردنی من و دەركەوتنی تۆ

قاسەی جوانی

 زەمەن پڕە لە ئاگر و منیش لە ئاو

 پڕە لە چیرۆكی مردن

 منیش لە میهر

 پڕە لە لوورەی گورگ

 منیش لە ئاواز

 پڕە لە وەڕەسی

  منیش لە شیعر

تاتۆ

 بەر لە هاتنم

 هەزاران شەوق و شینت بۆ ئەناردم

قاسەی سەرت لە هەزاران جێ ئەشكاندم

 یوتیپێكی چەند ڕەنگین بووی

 وەك تاتۆی سەر پشتی پڵنگ

سام و جوانیت ئەبەشییەوە

دوای هاتنم لە ناو زەمانت شاردمەوە

 مردنت هێندە زۆر كردم 

 بووم بە ڕستەی نێو كتێبی ئەشقیاكان

 دەمێ نەبوو هەزاران جار نەمرمەوە

فڕین

 قسە بكە ئەی وەڕەسی

 تۆ چەند ڵاڵ و بێدەنگی

خۆت بنوێنە  تۆ ئاوێنەیەكی چەند تەڵخی

  شمشێرەكەت بخەرەوە كاڵان

 ئەڵێی پاڵەوانەكانی سامۆرايى

 دەستت لە سینەم دەرێنە ڕۆحم نادۆزیتەوە

سەیری كە چۆن  لە نێو ئاسماندا هەڵئەفڕێ

لە پێ كەوتنی زەمان

ساتێكی كورت

 كورتتر لەم ڕێگە درێژانە تۆم بیركەوتەوە 

بروسكێكی جگەربڕ

 سەدان جار لە سەر یەك كوشتمی 

 گریام و زۆر گریام

 دڵۆپێ چاوی تەڕ نەكردم

 هیچ كەسێ پەی بەوە نەبردووە

 كە مردن ئەوەندە شیرین بێ لەو ساتەی

 كە زەمەن لە دەورت مردووە

مانەوە لە قووڕی ئەبەد

  بیرم لەوانە ئەكردەوە

 پێ بە پێ لە گەڵ منا بوون

 نە ئاسمان  ڕایئەگرتن و نە گۆی زەوی

ئەوان چوونەوە ناو درزی هه بوون

 منیش لە ناو دڵی

  تەنهایی ئەبەدیدا مامەوە

دڵ

 تۆپی ئاسۆ وەك پەڵە خوێنێكی تۆخ

 كەونی سوور هەڵگەڕاندبوو

 بۆ ناو ئەبەدیی نادیار گلۆر ئەبۆوە

 دڵی خۆم بیر كەوتەوە

چۆن بێهوودەیی ڕایئەدا

 ئێستا نا ئێستا

   لە سینەم ئەترازێ و ئەكوژێتەوە

بە با چوون

 هەزاران هەزار میل لە ڕێگا

 وەك كاغەزی چینی دڕابوو

 بایێكی توند بە تەبەشی من بڕا بوو

 وەك شمشێر ئەیسمیم

 ئێستاش بەرە و نادیاریی ئەمجمێنێ

 من دڵی خۆم دایەوە بەوەی دوای كەمێكی تر

 مەرگ  ئەو زەیتوونەی

 بە تاسووقەوە چاوەڕێی ئەكەم

  لە زینی ئەسپ دامئەگرێ و ئەمڕفێنێ

دابەزین لە ژیان

 لە پاسى ژیان دابەزیم

 خۆم لە چركەیەكدا بەستایەوە

 تەنهاییەك لوولیدام لە مارێكی ئاشق ئەچوو

 زەمانم كەوتە لەرزەو زمانم لە گۆ كەوت

 كەون وەك زیندانێكی تاریك بوو

  منی تیادا تاكە دیلی سەر زەمین بوو

تارومار

 جوانترین باڵم لە باخچەی مەلەكاندا بۆ هێنابوو

 جوانترین ڕەنگم لە په ڕى تاوسدا بۆ كڕی بوو

 جوانترین شەوقم لە نووری شاعیراندا بۆ دزی بوو

جوانترین دەنگم لە گەرووی شمشاڵدا بۆ چڕی بوو

 جوانترین لووتكەم لە ڕەوزان بۆ تاجی سەری هێنابوو

 جوانترین باقە گیام لە گوڵستانی شيرازدا بۆ چنی بوو

 جوانترین باوەشم لە دڵه وه بۆ هەڵێنابوو

 بەڵام باڵەكانی شكاندم و ئێستا فڕینم نەماوە

 ڕەنگەكانی ڕشتم و ئێستا دونیای من بێڕەنگە

 شەوقەكانی كوژاندمه  وه و

 ئێستاكێ لە تاریكی ئەژیم

 دەنگەكانی كپ كردم، توانای گۆرانی لێ كوشتم

ئەو لووتكەیه ش كە هێنابووم

  دایڕماندو ئێستا من تەنها دامێنم 

تەڵ تەڵ گیاكانی سیس كردم

 ئێستا من لە ناو پاییزم 

باوەشی پڕكردم لە تەنهایی

 ئێستا تەنهاترین كتێبم 



40

ستەم

 ژیان هەموو شتێكت لێ ئەسەنێ

تەنها شتێ كە ئەیبەخشێ كورتە سێبەرێكی مەرگە

 تا دوا هاوار و هەناسە بە دواتەوە ئەخشێ

 خشششششششششششش

  دونیا كپ هەڵئەگەڕێ

دوا هەناسە

 جار جار لەو تاریكستانە ئاگراوییەی ڕێگەدا

 شەبەنگی تۆم ئەبینی ڕەنگەكان كاڵ ئەبوونەوە

 بە ئاستەم لەو سەری دونیا بۆ لای من تەكانت ئەدا

منیش شەختەی ڕێگە ئێسقانی ڕەش كردبووم

 ئاگادار بووم دوا هەناسەم ئەدا

شكان

 ڕێگا هەزار هەزار دەرگای داخراو بوو

 مەحاڵ وەكو قومری شین ئەچۆوە

پۆڵا بوون سارد ئەبوونەوە

 دڵم گوێزێكی شكاو بوو

سڕانەوە

 سەرم خاڵی بوو لە خەیاڵ

 پێم لە زەوی بەردابوو، دەستم بە با گرتبوو

 سەرەتام بەرەللا ئەكرد

  كۆتاییەكانم دائەخست

 یەكەم جار قاچم كەوت دووەم جار چاوم شلبوو

   زانیم لە زەمین ڕەش ئەبمەوە

تەنها شیعر

 رۆح لە نێو ئاسێ ترین قەڵای شیعردا ئەلەرزی

لەرزینێ لە ڕامانی فیل ئەچوو

 كە ئەكرایە قوربانی خواكان

 لەرزینێ لە شەوی درێژی ئوفیلیا ئەچوو

  كە شەپۆلی دەریا بەسەر تاشەكانەوە ئەیهاڕی

هاوارم كرد ئەی شیعر فریام كەوە

 من بێ خەیاڵترین ئینسانم

لە نێو ئەم زەویی و ئاسمانەدا

  خەمگینترین وشەی ناو فەرهەنگی زمانم

كاستێليا

 كە بە تەلانی ڕێگاكەوە شۆڕ بوومەوە

 تازە لە كتێبی ئاوابوون بووبوومەوە

 پاڵەوانەكان یەكە یەكە لە ناو كتێبە سیحراوییەكە

 ئەهاتنە دەرەوە و لە گەڵ مندا بە ڕێئەكەوتن

 ئەوان بەر لە من پێكی دژوارییەكانیان هەڵدابوو

 ملی سەدان بوتڵی مەینەتیان شكاندبوو

 بەر لە من بە چەكی بێ ئامانی هاوار

 كە ئاسمانی كون كون كردبوو

 لە گەڵ لەشكری تەنیایی جەنگا بوون

 بەر لە من لە ناو ئاپۆڕەی ژنە ڕووت و قووتەكان

 لە ناو ئاگری ئاره زووه  هه رماسییه كان

 تەنهاترین تەنها بوون

 یادەوەرییەكانی خۆیان لە خانەی سەر حەشاردابوو

 بەڵام بە درێژایی

 ئەو هەزار ساڵەی نێو ئەو ڕێگا نادیارانەی

 ئێمەیان ئەبردەوە سەر دەریاچەی كاستێلیا

 هەرگیز ورتەیەكیان لێوە نەئەهات و

 بزەیەك گەشی نەكردنەوە 

هه رماس :شه یتان

كاستێلیا: كانی ئه وین 

بازنەی هەرهەری

 خۆم بینی منیش دوای كەمێكی تر

 ئەگەم بەوانەی تازە ملی ڕێگا ئەگرن

 ئەوانیش وەك چۆن

 من بۆ پاڵەوانەكانی كتێبی سەفەری ئاوابوون

 یادەوەرییەكانم تۆمار ئەكرد

 لە دەفتەری كەوناری هزریان

  هەمان یادەوەری بۆ من ئەنووسنەوە

به درێژایی كتێبی ڕێ

ڕێگایەكان هەر یەكە و دەنگی خۆی هەبوو

  دەنگی شكان، دەنگی وردوخاشبوون و ڕمان

 مێژووی درزی دڵی ئەم كەونەیان ئەگێڕایەوە

   جیاوازی نەئەما لە میانی بەرد و ئینسان

دەنگ

 دەنگی تۆ لە ئاوەوە دێت ئەزانم

  بۆنی هەموو ئاوەكانی هەڵگرتووە

 چونكه كە ئەگەیتە ئاوەكان

هەموو ئاوەكان ئەوەستن

 ڕەنگی تۆ لە بایەكانەوە هاتووە

 ئەزانم شەوقی هەموو دارستانانی گرتووە

 ئەبینم كە بە تەك دارستانەكانەوە دێی 

 گەلا هەمووی سەما ئەكا

 تۆ كە ئاو بیت

 ئەبی هەميشە هاودەمی خنكان بم

 تۆ كە بابیت ئەبێ

  هەمیشە هاودەمی دارستان بم

 ئێستاش كە ئەچمەوە سەر ئاوەكان

 باسی تۆم بۆ ئەگێڕنەوە

 كە ئەڕۆمە دارستان باسی تۆم بۆ ئەگێڕنەوە

 كە بمەوێ هەزار ساڵ ئەندێشەت بكەم

 خۆم ئەخەمە بەر ئاوەكان

 كە بمەوێ دارستانەكان تەی بكەم

 خۆم لە بایەكان لوول ئەدەم

زەمەنێكی ئاڵۆز

 كە هەموو ڕێگاكانمان بڕی و و بوونی بێمانای خۆمان

وەك كیسەیێ ئێسقان، لە دوای خۆماندا بە جێهێشت

  وەك چەند قەپێلكێكی بۆش لە ناو سووڕی زەماندا

لە مرۆڤ نەئەچووین

 لە تەونی رۆژگاردا مەسخ بوو بووین 

 بووبووین بە حەرفێ

 لە كتێبی ڕەشی هەرەس و داڕمان

 بووبووین بە خۆڵەمێشیی ناو كتێبی سپیى زمان

لەوێ یەكتر ئەبینینەوە

 ئەو دەمەی

 بیر كۆیلە و جەستەمان شەق شەق و

 دڵیشمان كون كون بوو

 ئەو دەمەی

 زمانمان سووتاو و ناولەپمان خاراو و

 ئاسمانمان دڕا بوو

 بیناییمان شێلو و پەنجەمان یەك یەكە

   لە ناو دەمی چەقۆدا بڕا بوو

 ئەو دەمەی

ئاسۆمان تاریك بوو

 رێی ئاوات وەكو ژێ باریك بوو

هەموومان لە دۆزەخ ئەسووتاین

 بۆ بۆنی بەهەشتی خاكمان ئەگریاین 

 ئەو دەمە بە هێمای دەست و چاو

 بە دڵی پر برین بە هیوای بەجێماو

 من پێم گووت لە وێ

لە دەرسیم یەكتر ئەبینینەوە

مرۆڤی زیادە

 هەموومان وەك كۆمەڵە كاسه یێكی شكاو

 لە تەلانێكا وەستاین

  كەس نەیئەزانی ئێمە چین و

 لە كام قەڵەمڕەوی خوداین

 كەس نەیئەزانی كە ئێمە

 لە چەند تارماییەكی بێزەوەرین

 لە ناو هەندەسەی قەدەرێ

 چەند له يه ك ئه چين و جوداین

بەچی خۆمان بگرینەوە

 با وا بیر نەكەینەوە هەین

 كە سەر زەوی بەشی پێكەوە بوون ناكات

 با نەڕۆین كە ڕۆژنەی زەوی

 بەشی چاومان ناكات

 بابیر كەینەوە كەوا هەین

 هەتا جوانی فەزای بوونمان پڕ كاتەوە

 شەونم پڕووشەی شەراب بێ

 گرێی دڵمان بشواتەوە

بابیر كەینەوە كەوا هەین

 تا ئێمە پارسەنگی بوون بین

 لە پانتایی ئەم كەونەدا

 وەك بەندۆلی خۆشەویستی

 بۆ تا ئەبەد من بەرەو تۆ تۆ بەرەو من

هەمیشە لە هاتوو چوون بین

جەردە

 بە ناو رێگاكاندا ئەڕۆیشتم

 درەختەكان قسەیان بۆ ئەكردم  

 بەردەكان قسەیان بۆ ئەكردم 

بۆقەكان قسەیان بۆ ئەكردم 

 كە بە ناو مرۆڤەكاندا ڕەت بووم 

 بەردەوام تەقەیان لێ ئەكردم

 زانیم دار و بەردو درختەكان

  چەند ئینسانی ترن لە  ئینسان

 ئاوى سپیى

 وەك ئاسكێكی شین

 كەوتیە گلێنەی چاومەوە

 ئای چەند سپی ئەچیتەوە

 هەر ئەلێی تیشكی بەسەر ترێی رەشی بەختمەوە

 چەند پڕ نه شئه ی هەر ئەڵێی تریسكەی ئاوونگی

بەسەر باقە گیای بوونمەوە

بێتام بوونی ژیان

ئەو ڕێگایانە چەند درێژ بوون

 هەناسەكانی منیش چەند كورت 

 چەند ڕووناك بوون و

 چاوەكانی منیش چەند كز

 باسی نهێنی منیان ئەكرد

 كە من لە ئاشكراییدا نوقم بووبووم

 ئەو ڕێگایانە وەك كتێبی مردووان وابوو

 كتێبی بێتامی ژیان

شەكەتی

 چەند ماندووم لەو ڕێگایانە

 كە پرسیارن لە ئێستەتیكای كات

 چەند ماندووم لەو ڕێگایانە

  كە وەڵامن لە ناشیرینییەكانی شوێن

سه ردان

 

 ئەچمه وە سەر ئەو یادەوەرییانەی

 لە ڕەشەبادا لێم ڕژان

 ئەو فرمێسكانە كۆ ئەكەمەوە

 كە بەسەر تاوێرەبەرد و گیادا

 وەك پرووشەی باران پژان

تەوقی گەردن

 ئێمە هەموومان بەو ڕێگایانەدا ئەڕۆین

 كە وەك ناواخنی كتێب وان

 هەموو ئایدیاكانی ئینسان

 بە وردوخاشییەوە لەناو ڕێگادان

 ڕێگاكان زیندانی خودان

   لە زیندانی مرۆڤ ڕەشتر و هەم جودان

ئوڤیلیا

 لەرزینێ لە ڕامانی فیل ئەچوو

 كە ئەكرایە قوربانی خواكان

 لەرزینێ لە شەوی درێژی ئوفیلیا ئەچوو

  كە شەپۆلی دەریا بەسەر تاشەكانەوە ئەیهاڕی

 هاوارم كرد ئەی شیعر فریام كەوە

 من بێ خەیاڵترین ئینسانم

 لە نێوان زەویی و ئاسماندا

 خەمگینترین وشەی ناو فەرهەنگی زمانم

جێگۆركێ

 لە دڵی ڕێگاكاندا گیام بینی تەنها

 به ڵام شەونم لەسەر بەردەكان كەوتبوو

 درەختەكانم بینی تەنها

 به ڵام گەڵا بەسەر ئاو كەوتبوو

 ڕێگاكان لە هەوا بوون و زەویەكانیش بێ ڕێگا

خوێنی تاڵ

 ڕێگاكان پڕ كۆبرابوون

 ئێمە بە دوژمنمان ئەزانین

 ئەوان بۆ نیشتیمانی خۆیان ئەچوون و

 عەوداڵی گەیشتن بوون

 ئێمەش بەرەو كوشتنیان ئەچووین و

 عەوداڵی خوێن ڕشتن بووین

 ئەوان گەیشتن و بەڵام ئێمە نەگەیشتین

  خوێنمان پڕ ژەهر بوو

گەڵای سپی

  زوو یا درەنگ ئەوەی نامەنەوێ بێ دێ

زوو یا درەنگ ئەوەی ئەمانەوێ نێ دێ

 ڕەنگە من بچمە ئایندە و تۆش بچیتەوە ڕابردوو

 یاتۆ سەفەر بۆ ناو لیمی كەنار بكەی

 یا من سەفەر بۆ ناو تەمی بنار بكەم

 زوو یا درەنگ ئەچینەوە بۆ مناڵیی

 شەونمی ڕوونی تەنهایی

 سپێدەمان پڕ لە شەوق و كپی ئەكا

 ئەوین دێت و سترانی خۆی هەڵئەڕێژێ

 تەوقی سەرمان پڕ لە گەڵای سپی ئەكا

 زوو یا درەنگ  هەموو شتێ لە فەلەكی خۆی ئەترازێ

  پاشا لە تەخت و كورسی خۆی

دەرگا لە چوارچێوەی جوانی، دەریا لە ئاو

  مەل لە جریوە، سەرخۆش لە مەی 

ساقی لە بەزمی جۆش و خرۆش

  دارستانیش لە دەنگی نەی

ئاخ دڵی من و دڵی تۆش

خۆكوشتن

 لە ناو چەقی ئەو ڕێگایانەی

 ئێمەیان ئەبردەوە ناو زیندان

 یەكە یەكە باڵندەكان خۆیان ئەكوشت

 گریاین خۆمانمان بیر ئەهاتەوە

 كە لەو ڕێگە بێ كۆتاییانەدا

  ئێمەش  یەكە یەكە خۆمان ئەكوژین

قومار

 چەقۆمان پێ نەبوو شریتی ئەو ڕێگایەنەی پێ ببڕین

 ناچار بە پێ بڕیمان

 هەموومان كەوتینە داوی مەحاڵ

 بۆيه پەنامان بردەوە بەر یاری قومار

دۆڕاندمان، دۆڕاندمان

ڕووتبووینەوەو ده مانزيڕاند وەكو مناڵ

ئەلفابای گومان

 لەناو ڕێگاكاندا

هەزاران جام شەرابم هەیە

  شەرابی هات و نەهات

 هەزاران كتێبم هەیە

  دەربارەی زیندانی زمان

 كە با هەمووی كۆكردنەوە

 كردی بە گەوروترین كتێبی

 ئەلفابای شێواوی  گومان

نووسینەوەی یادەوەری

 كە گەیشتینە دوا سنوور

زمان لە گۆ كەوتبوو

 چراكان تازە كتێبی سەمایان ئەنووسییەوە و

 خۆیان ئەكوشت

 تازە بخوردی كێلی زیندان ئەدرەوشایەوە

 مەل ئەگەڕانەوە لە فڕین

 باڵی شكاوی خۆیان بە با ئەبەستایەوە و

قەدەری خۆیان دابووە دەست جریوە و چڕین

 من لەوێدا بە پەلە

 یادەوەرییەكانی خۆم نووسییەوە

 مابوو بگەم بە ناخی خۆم

 كە كتێبی بێهوودەیی بانگی كردم

 لەو ناوەدا وەك شمشێر

   لە با چەقیم و بۆ ئەبەد نەبریسكامەوە

تیری بەر كەوان

 كتێبەكان ڕێگایان بە ناوەرۆكی خۆیان گرتبوو

 ئەو دەم خۆشترین ساتی ژیانم بوو

 خوێنەرەكان لە ژێر باڵی كتێبەكان خەوتبوون

 ڕێگا پڕ بوو بوو لە شەیتان

 پەیمانێكی فاوستی بوو

لە میانی كتێب و ئینسان

نامە

 بیر لە من مەكەوە ئەی یار

 من كوژاوەیەكم لە شەوقی دڵی كەرت بووم

 داگیرسانێكم لە تونێل

 شەوێكی درێژم لە ئازار

تەنها خۆكوشتن

 تونێلەكان منیان ئەبردەوە ناو تونێلەكان

 ڕێگاكان تونێل تونێل بوون

  هەرگیز كۆتاییان نەئەهات

ئەوەی كەس نایبیستێ

 سپێدەیەك شەفەقی خۆڵەمێشی

 ئەڕژاندە ناو دڵی ڕێگاكان

 كە هەم پرسیار بوو هەم وه ڵام

لە كوێی ئەی یار

 كە دڵم وا كەرت كەرت ئەبێ 

 لە نێوانی ڕاستی و گومان

تێنوێتی

 ئێستا مێرولەیەكی برسیم

 لەو سەری ڕێگا وەستاوم

 سەگێكی تێنووم

  زمانم لە باڵام درێژتر لەدەم هاتۆتە دەر

 هانكە هانكم كەونی وڕ و كاس كردووە

  ئەپرسم ئاخۆ كێ منى وا مه سخ كردووه؟

دركاندن

 من بوونەوەرێكی زیادەم

ڕێگاكان پێیان وتم

 تەونێكی ماناسزم

 فەرشی ڕێگاكان پێیان وتم

 من كەوانێكی بێ تیرم

 نێچیری ڕێگاكان پێیان وتم

جەمسەر

هەمیشە ڕێگەیەك هەیە دێتەوە لای تۆ

ڕێگەیەك هەموو شوینپێكانمی بەسەریەوە دیارە

ڕێگەیەك هەموو فرمێسكەكانمی بەسەریەوە ڕژاوە

ڕێگەیەك هەموو هاوارەكانمی لەناو داگیرساوە

ڕێگەیەك هەموو ئەوینمی تیا دایساوە

دارستانی من

وەكو مافور هەمووی تەونی تیر و دڵە

هەموو منارە ڕماوەكانی خەونی منە

هەموو باخە سیسەكانی هەناسەی منە

 هەموو گەڵا وەریوەكانی ڕۆحی منە

كەوتنە خوارەوە لە زەمان

 بێدەنگی زمانی پڕ سامی ڕێگە بوو

 ئێمەش هەر هاوارمان ئەكرد

 بەڵام نەمانتوانی شەختەی بێدەنگی ڕێگە بشكێنین

 ئێمە شكاین ورد و خاشبووین

 هەمدیس ڕێگە زمانی خۆی نەگۆڕی

 بێدەنگی بۆ ئەبەد داگیری كردین

تاریكییەكانی ڕووناكی

دڵۆپ دڵۆپ ڕووناكی ئەچكایە لێوم

ئەبوو بە دەفی ڕووناكی

جۆگە جۆگە ڕووناكی ئەخزایە خوێنم

  ئەبوو بە خەزنەی ڕووناكی

كانی كانی ڕووناكی ئەڕژایە چاوم

 ئەبوو بە كوانووی ڕووناكی

 ڕووبار ڕووبار ڕووناكی ئەپژایە دڵم

 ئەبوو بە ماڵی ڕووناكی

 دەریا دەریا ڕووناكی ئەتكایە گیانم

 ئەبوو بە نەوای ڕووناكی

 دواجار بووم بە ڕووناكی

 ئەو هەموو ڕووناكییە تۆ بووی

 ئەی خۆشترين كتێبی من، وەك شەبەنگێ هاتی

لانەت لە مەلەكووتی من دانا و نەهاتییەوە

 ئەو هەڵچكانە بڕایەوە بوو بە حەكایەتێكی دوور

 ئەو هەڵخزینەوەش وەستا بوو بە وێنەیەكی كۆن

  ئەو هەڵڕژانە تەواو بوو، بوو بە سەرابی بیابان

ئەو هەڵپژانە خامۆش بوو وەك یادی بێ وێنەی سەما

ئەو تكانەوەش چكی كرد نە ئاماژی ما نە سەدا

 ئێستا منم لە نێو كێڵگەیەك تاریكی

 تەنهاترین كەسی تەنها

ئاسێ بووبێ لە نێو تاریكی و ڕەشەبا

ئاسكى سه وز

تەواو لە ناو گلێنەی هەر دوو چاومایە

ئەزانم ئەو ڕێگەیە هەمان ڕێیە

كە هەزاران جار وەك كۆچەر پیایا تێپەڕیوم

بە ئاسكی گیاكانی ئەیناسمەوە

ئاوابوون

ئەو ڕێگایەی هەمیشە دێتەوە لای تۆ

پڕە لە قوفڵی كلیلدراو

پڕە لە تەڵەی برینی مەلی لە ڕەوە بە جێماو

پڕە لە شەوەزەنگ و زریان

 ئاخ ئەو ڕێگایە پڕیەتی لە دەنگی گریان

خۆكوژی

 هەوڵێكی زۆرم دا بە چەند وشەیێ خۆم بكوژم

 كەچی وشەیەكی زۆرم كوشت و هەر نەكوژرام

 زۆر هەوڵم دا دژمنێ بۆ خۆم دروست كەم 

  بەڵام لە خۆم زیاتر كەسم نەدۆزییەوە

دایكم

 چەند غەریبیت ئەكەم دایە

  كە هەزاران هەزار ئاخم لە دڵدایە

 گیای سەرگۆڕەكەت

 زەرد هەڵگەڕا و هەر نەهاتم

وای من چەند بێ مانام خودایە

شلبوونی باڵەكان

ئەبینی پیتی پڕ مانای كتێبەكان

هەتا دێ ورد ئەبێتەوە

 چاوی منیش كز و كزتر

ئەبینی لەرزی پەنجەكان

 هەتا دێ خێراو خێراتر ئەبێتەوە

تەختەی كۆمپیتەریش تا دێ

 ئاڵۆز و ئاڵۆزتر

 رێگا تا دێ درێژ و درێژتر ئەبێتەوە

 هێزی منیش  كورت و كورتر

فریام كەوە وا باڵی فڕینم ئەكەوێ

 مەلی ئەوینیش هەتا دێ

بەرز و بەرزتر ئەبێتەوە



65

جادو

 زۆرجاران هەست ئەكەم ئاونگی

 كە پێت ئەگەم شەڵاڵی گیا ئەبم

 زۆر جاران هەست ئەكەم تۆ گیای

 كە بە دەست ئەتگرم سەوز ئەبم

ونبوون لە رووناهی

 نەمئەزانی تۆ لافاوی

تا دواجار لە  ناو دڵتا خنكام

 ئیدی بۆ ئەبەد من كوژامەوە

 نەمئەزانی تۆ بەختەوەریت

 تا دواجار لە خۆشیتا سووتام

 ئیدی بۆ ئەبەد داگیرسامەوە

 نەمئەزانی تۆ شووشەیت

 تا دواجار لە بیناییت شكام

 ئیدی بۆ ئەبەد لە رووناكیدا نوقم بوومەوە

شەبەنگ

 ئەوەندە بیر لە تۆ ئەكەمەوە

 توانای نووسینم نەماوە

 كە بمەوێ بتنووسم

 لە ژێر قەڵەمما ڕائەكشێی

  كە بمەوێ وێنەكەت بكێشم

 نازانم ماهیەتی تۆ چییە

 لە پەڕی فرشەما ئەبیتە هەزار ڕەنگ

 من توانای یەك ڕەنگی تۆم نییە

 ئه ى هه موو ڕه نگه كان

لە بوونمای

 چەند دووری ناتگەمێ، كەچی وای لە دڵما

 چەند بەرزی ناتگەمێ، كەچی وای لە لەپما

 چەند سپی ناتبینم، كەچی وای لە چاوما

 چەند سووری ناتبینم

 كەچی وای لە خوێنما

ئەچین لە  ئاوی هیرتێ ئەخۆینەوە

 كە لێرەین

 ئەوە لەوێ چاومان لە كۆترەكانە

 چۆن لە ئاوی سەر بەردەكان ئەخۆنەوە

 كە لێرەین

ئەوە لەوێ دڵمان داوە بەو كچانەی

 بەردەكان بۆ شوورەی خۆیان ئەگوازنەوە 

 كە لێرەین

ئەوە لەوێ دەستمان لە ناو ئەو دەستانەن

  شیری ژیان ئەبەشنەوە

 كە لێرەین

ئەوە لەوێ ڕۆحمان داوە بەو كەڤرانەی

لەبەر شیلەی گەرمی ڕژاو

  مانگە شەوان وەكو زیو ئەبریقێنەوە 

 لە گەڵ یەكەم تریقانەوەی

 گوڵە پونگی سەر ڕێگاكان

  ئەچین  لە ئاوەكەی هیرتێ ئەخۆینەوە

ده كراوەكان

 لە ناوەندی زەمین و ئاسمان

 بە هەڵواسراوی ماینەوە

 نەمانئەتوانی نە بۆ خودا بەرزبینەوە

 نە بۆ شەیتان

 نە ئاسمان بە هی خۆی ئەزانین نە زەوی

 بۆ ئەبەد لەو فەزایەدا سووڕاینەوە

 ئێستاش هەروا ئەسووڕێینەوە

تۆ چەند سپی ئەچیتەوە

 بەم درەنگ وەختەوە چی تۆی هێنا

 ئاوا وەك تیشكی بلوورین

 لە ژووری ئەبەنووسی منا بەدەركەوتی؟

 كە من وا خەریكە

 وەك بازنەی ئاسۆی ئەبەدی گلۆر ئەبمەوە

 بەم درەنگ وەختەوە چی تۆی هێنا

 ئاوا وەك شەوقێكی كەونار

 لە خه رهندى قووڵی گیانما بەدەركەوتی؟

 كە من وا خەریكە لە تەلانی ڕكی زەمەندا

 بەرەوخوار ئەبمەوە

 بەم درەنگ وەختەوە چی تۆی هێنا؟

 ئاوا وەك تامێكی شیرین كەوتییە سەر زمانمەوە

 كە من وا خەریكە شەرابم تەواو ئەبێ

 بەم درەنگ وەختەوە چی تۆی هێنا؟

 ئاوا نەرم نەرم ئەڕژێیتە كاسەی دڵمەوە

 كە من وا خەریكە وەك دوا پشكۆی ناو خۆڵەمێش

   لە ڕووناكی ئەكەوم و بۆ ئەبەد ئەكوژێمەوە

ئاواز ئاواز بۆ لای تۆ دێم

 بە تاریكییەكانی ناو دڵم

  ڕووناكییەكانی تۆ ئەنووسمەوە

 بە خەمبارییەكانی ئەبەدیم

 شادییەكانت ئەخوێنمەوە

هەمیشە خۆم لە با لوول ئەدەم

 بۆلای تۆ دێم

 تۆ سەرەتای كۆتایی منی

ئاوی من

 درەوشانەوەی خامۆشیم

خامۆشی تۆی درەوشاندەوە

 داگیرسانی كوژانەوەم

 كوژانەوەی تۆی داگیرساندەوە

هاتنم بۆ هاتنی تۆ بوو

 مینا تیشك لە تاریكیدا دەركەوی

خامۆش بوونم بۆ داگیرسانی تۆ بوو

 كە وەك پڕووشە لە بیابانما داڕژێی 

 ئەی هه بوونی هەزار ڕەنگی من

 ئەی ئاوی من

 ئەی نەبوون و هەبوونی من

 ئەی بینایی كوژاوەی من

نووسينه وه ى تۆ

 هەموو درەنگەكان كۆ ئەكەمەوە

 تا زووەكانی تۆ ڕەنگڕێژكەم

 هەموو نەهاتنەكانی تۆ ئەنووسمەوە

 تا هاتنەكانی تۆ داڕێژم

 هەموو هەراو زەناكانت تۆمار ئەكەم

 تا بێدەنگییەكانت ساڕێژكەم

بەدوای جاویدانی

 من بەتاڵم كەچی سەرم پڕە

  لە مانا و دەنگی واتا

 من پڕم كەچی چاوم

 خاڵییە لە وێنە و سامی ڕەنگ

 بۆیە دەروونم هەڵئەڕێژم

 تا چەند ڕستەیێ

 لە مانای ئەبەدییەت داڕێژم

شای من

بانگت ئەكەم ڕێگاكان وەڵام ئەدەنەوە

 تۆ ڕێگاكانت داگیر كردووە 

 گوێت بۆ رائەدێرم

هيچ ده نگێ نابيسم

 تۆ هەموو دەنگەكانت شەڵاڵی خۆت كردووە 

 تۆ هەموو زەوی و ژێر زەوی و

 ئاسمان و سەر ئاسمانی

 تۆ ستوونی كەونت ڕاگیر كردووە

دڵێكى ئاوين

 دڵی من شووشەیە

 عاشقی درزی قووڵ و ملیارێ شكانە

 دڵی من پۆڵایە ئەی بۆ وا زوو شكا؟

 دڵی من سێوێكی لەتلەتە

 هەر پارچەی لە شوێنێ جێماوە

 دڵی من خەمبارە هەر خەمەی لە كۆستێ هێناوە

 دڵی من په يمانه ى شه رابه

 هەر دڵۆپه یه كی لە ره زێ هێناوە

 دڵی من ئاوه بۆ ئاوا ئاگرى لێ ئاڵاوە؟

لە سۆنگەی چی؟

  ئەی ماندوو، ئەی خۆم، ئەی تۆ، ئەی هیچ

 بە دوای چی ڕائەكەی كە هەرگیز پێناگەی

 ئەی خەمگین، ماتەمگێڕی ئەوین

تەمبوورت مەژەنە

 كە ژێكانت هەمووی پساوە 

 ئەی ئەشقیا، ئەی خۆم، ئەی تۆی هیچ

 دڵی تۆ لە كام شوێن، لە كام گڕ جێماوە

ئەی خۆم، هیچ و پووچ

 خوێنی تۆ لە سۆنگەی كام سەنگین ڕژاوە؟

ژەنیوەر

 ژەنیوەر مانگێكی سامناكە لە شەوی ئەوینت

 لەو شەوە من شەختەم لەناو گڕ هێناوە

 ئەو شەوە هەر چییەك كە خۆشم ویستووە

 لە نەمریم ئاڵاوە، لە ناخم مردووە

 ژەنیوەر یادی تاهەتایەی پەتێكە

لە گەردن ئاڵاوە

دۆڕاندن

 ئەی نادیار

 دیاربوونت هەنجن بە هەنجنی كردووم

 ئەی ڕووناكی

 تاریكیت بڕستی چاومی بڕیوە

 ئەی بەرزیی

 نەویاتیت پشتی كووڕ كردمەوە

ئه ى قوومارچی

  قوومارت تەمەنی لێ بردمەوە

ته وقى ئه به دى

 كتێبی ئەوینت پڕیەتی لە شەوقی دابڕان

 پڕیەتی لە كۆتی ملی من

  لە ڕستەی دابڕان

چوزانم

ئەمەوێ تۆ لە گەڵما بی، بەڵام حەز ئەكەم تەنیا بم

 ئەمەوێ بچمەوە بەرزایی، بەڵام  هەر لە سەر زەوی بم

 لە گەڵ دڵی خۆما توند بم، بەڵام زۆریش نەرم و نیان بم

 بەرەو باشور ڕابكەم، بەڵام هەر لە باكوور بم

 هەمیشە لە فڕیندا بم، بەڵام هەر لەسەر پێی خۆم بم

  دڵم بە گریان بدەمەوە، بەڵام هەمیشە پێبكەنم

 ئەچم ئەگەر مەودای نیوان كەم بێتەوە، بەڵام ناچم

ئەمەوێ لە تۆ نزیك بم، بەڵام ئەمەوێ هەر دوور بم

 ئەمەوێ بەرز ببمەوە، تا لە هەموو شوینێ تۆ ببینم

 بەڵام هەمیشە لە نزماییەكاندا ڕووبەڕووم ببیەوە

 حەز ئەكەم تۆ هەمیشە، وەك بەفر سپی بچییەوە

 بەڵام من حەزم ناكەم بەفر بیت

 حەز ئەكەم درەختێكی كەسك بی، من نەمامێكی ساوابم

 چوزانم من ئەمەوێ ئاوابم، بەڵام نامەوێ ئاوابم

خۆرگیران

ئەبێ چەند ساڵ لە تاریكیدا بژیم

تا گورزێ ڕووناكیم بەركەوێ

ئەبێ چەند ساڵ لە ئاودا بژیم

تا دڵۆپێ شەهد و زوڵاڵم بەركەوێ

ئەبێ چەند ساڵ لە دارستان بژیم

تا سێبەرێكم بەركەوێ

ئەبێ چەند ساڵ لە بیابان بژیم

تا ئەگەر لە تەونی سەرابیش بیت

  یەكجار وێنەی تۆ دەركەوێ

 ژەهری مانەوە

كە با دێ ئەوەستم  بەڵكو ئێ

دەنگی تۆم بۆ بێنێ 

دەنگی تۆ تەنها با ئەتوانێ بیهێنێ

باران دێ دەوەستم بەڵكو ئێ

ڕەنگی تۆم بۆ بێنێ 

 هەر تەنها بارانە ئەتوانێ

ڕەنگی تۆ بنەخشێنێ

زێ هەڵكا ئەوەستم بەڵكو ئێ

سیمای تۆم بۆ بێنێ 

زێ نەبێ چی هەیە

لە ئامێزت بكا و سیمات نەپڕوكێنێ

 لافاو بێ ئەوەستم بە ڵكو ئێ

هەواڵی تۆم بۆ بێنێ

 دەنگی تۆ نامەیە

 تەنها لافاو خێرا ئەیگەیەنێ

كاسەیێ ڕووناهی

 لەڕابردوو ئەترازێم

 ئایندە ئەكەم بە ئەنوا 

 دەستی زەمەن ئەگرم و پێی ئەڵێم

 فەرهەنگی تاریكی خۆتم پێ ببەخشە

 كە هەزاران هەزار ساڵە

ئەینووسییەوە و تەواو نابێ

 ئەچمەوە لای كوانووی خۆر

 داوای لێئەكەم

كاسەیێ  ڕووناكیم بۆ هەڵڕێژە بیخۆمەوە

 كە هەزاران هەزار ساڵە

   ئەینۆشیت و تەواو نابێ

مانا ترازان

 سووڕی زەوی بە جێدێڵم

 ئەچمە مەداری توانەوە

 لە ناو زیوی ئەو دەنگانەی

گوێچكەی مرۆڤ پەی پێ نابەن

 دوا لە مەحاڵ ئەكەم

  چەیكێ ئەبەدیم بۆ شانە بكات

  ناڕەحەتی گیانمی تیادا بخەوێنم

بینایی لە دەست چووی چاوم بداتەوە

 ئەچمەوە سەر حیكمەتی شیعرێ

 سنووری هەموو زمانەكان بڕەتێنێ

 گەوهەرێ بنووسمەوە

 جاویدانی داگیرسێنێ

 لە مانا ئەچمە دەرەوە

  بێمانایی ئەم گەردوونە بسەلمێنێ

 تاجى خۆشه ويستى

هەموو جارێ  لە ترۆپكان فڕێم ئەدا

 لە ناو قەفەس دیلم ئەكات

 لە هەورازو نشێواندا

 گەوهەرم وردوخاش ئەكات

 بۆ ناو دڵی شەوەزەنگان دەستم ئەگرێ

 بۆ ڕووناكی و ماڵی چرا

 ئەشقیایە ڕێگەم ئەگرێ

 بەڵام هەر زوو خۆشەویستیی

 چەكی ئەكا و دڵم ڕووناك ئەكاتەوە

 قەول و قەراری ڕق و قین

 بۆ لای مەرگ ئەباتەوە

 خۆشەویستی

 لوتكەی بەرز و دەریای قووڵ و

شاری دوور و هەرچی دوورە

 هەمووی نزیك ئەكاتەوە

 ئەی دڵەكەم تۆ هەمیشە

 ئاوازی خۆشەویستیی خۆت

  بچرپێنە ناو دەماران

 با ڕق و قین بفیشكێنێ

لە ناو دڵی بەچكە ماران

شیعر

  كە گەڵاكان لێم تووڕە بوون

 چوومە لای باغ ئاشت بووینەوە

 كه ئاوەكان جێیان هێشتم

 كەنار بوو دڵیان دامەوە

 كە شیعر دەرگای لێ داخستم

هەموو لایەك خۆڵەمێشیان نایە مشتم

ئاوێنە

 هەرچەند ئەچمە بەر ئاوێنە و خۆم ئەبینم

 ئەگەم بەو ڕاستییەی كەوا

  من لە سەلالەی برینم

 لە هەزار جێ لەت كراوم

  لە سێدارەی جیوەی دڵی ئەم ئاوێنەیە دراوم

 ئەوە تۆی  ئاوا بۆ ئەبەد بەندت كردووم

لە قووڵایی چاڵەوە

 هەمیشە بانگ و هاوارێك

 جه سته ی بوونەوەرەی ئەسمی

 شەوقی كەونیان ئەسڕییەوە

 هاوارێك هەمیشە

 درەختی دڵنییایی لە بێخەوە ئەبڕیەوە

  ئەوە هاواری ئینسان بوو

كلیلی ون

 ئەو ڕێگایانە چەند لە كەوانەی قفڵ ئەچن

 كلیلەكانیان لە ناو دڵی ماسیدان

  ئەو ڕێگایانە چەند لە كەڵبەی شێر ئەچن

 شێری ئاسن

 لە دەمێكا چارەنووسی مرۆڤەكان هەڵئەپاچن

چاو

 گەڕامەوە ئەو شوێنەی

بۆ یەكەمین جار لەنگەرمان تیایا گرتبوو

 كەشتییەكەم پڕی بوو لە چاوی ئەو مەلەوانانەی

 حووتەكان هەڵیان دابوون

 لەوێ گریام زۆر گریام

ڕێگاكان دوكەڵیان لێهەڵئەسا

 دوا ژوور

 ئەچم بۆ ترۆپكی چیاكان

 بۆ شارە دوورەكان

 بۆ ژێر دەریا و قووڵایی دەریاكان

 بۆلای دڵی شكاوی نیشتیمان

 بۆ لای كاژی ناو دارستان، مەیخانەكان

 دواجاریش ناچار ئەگەڕێمەوە ژوورەكەم

 كە وردە وردە بچووك ئەبێتەوە

 تا ئەبێتە ترووسكێ لە گۆڕستان

ديد

 هەموومان تەماشای یەكتر ئەكەین

 تەمەشای ڕووخسار و ئەدگار

 بۆینباغ و چاوێلكە و باغ

 تەمەشای سەما و  ڕۆیشتن بەسەر خاكا

تەماشای پێڵاو و كەمەربەند و زریزە

 بریقەی ددان

بەڵام ئاخ كەس تەماشای دڵی كەس ناكا

 له ژێر پێى ژيان

  برووسكێ دوور

 هەر لە سپێدەوە

 تا هەزاران بەتڵی شەو ڕائەشكێ

 هەموو بە تەك یەك ڕائەبوورین

 هەمووان یەكتر جێ ئەهێڵین

 لە سەردەمی هەستی ئاسن، ڕق و ڤیان

 یەكە یەكە و كۆمەڵ كۆمەڵ

 لە ماڵ لە شەقام لە باڕەكان

 لە دەشتایی و نێو ئاوەكان

 ئەوە هەمووی

سەرمەشقی ڕاكردنە لە دەست ژیان

ئێمه كێين

 هەموومان بەسەر تەلی بازنەكەوە

 ڕێگەی دوور و درێژمان ئەبڕین

 بەڵام هەمیشە ئەگەینەوە هەمان شوێن

 ئەسووڕێنەوە و ئەسووڕێینەوە

 بە هەمان هەناسەو هەمان خوێن

 ئەسووڕێینەوە و ئەسووڕێینەوە و ئەسووڕێینەوە

 بەڵام هەرگیز نازانین چین، نازانین كێین

 ئازارى هه رهه ری

 نازانم لە ژێر زەوییم یا لە ئاسمان

 سەرئاو كەوتووم یا وام لە بنی دەریاوە

خەونە یاخود ئاگاهی، نازانم ؟

 نەزانینم هۆن هۆن ئەمخوا و

  بە تاشەی زەمەنم دائەدا

 نەزانینم وەك زۆردارێ

مەچەكی گیانم بائەدا

 شاى هه مووان

 هەموومان جل لەبەر ئەكەین

 ڕەنگەكان لەبەر ئەكەین

 شیعر و ستران لەبەر ئەكەین

 شەپقەی دانتیل لەسەر ئەكەین

 پێلاو لە پێ ئەكەین

 كراسی ماهووت لەبەر ئەكەین

 دواجاریش  شای جلكەكان دێت

 ڕووت و قووتمان ئەكاتەوە

هەموومان  لەبەر خۆی ئەكات

ئێستاش دەنگی

 

  شوشەی شكاوی سەرخۆشەكان

لە گوێما ئەزرینگێتەوە

 بە دەنگی بەرز هاواریان ئەكرد

ئەو دڵانە لە كوێ

پڕ لە تۆوی هێوری كه ين 

 ئەو ئاسكانه

 لە كوێی ناخمان حەشار بدەین

  ئەو هەموو شه رابه چۆن بچڕین

 كە لە سپێدەوە

 تا شەفەقی سەختی نیوەشەوان

هزری پڕ كردووین لە خەون؟

 خەریكە سینە شەق ئەكەن

  ڕووناكی ئەبەخشن بە كەون

 هودهود

 ئەوەی لای تۆم جێهێشتبوو

 دەسماڵێكی خوێناوی و سێ چوار پەلكە لیمۆ و

چەند لاسكە رێحانێكی مەلەكشا بوو

 كە لە ئێوارەیێكی درەنگی باراناوی

  بەسەرباڵی مەل ناردبووی

 بارانیشی ڕاسپاردبوو

بە فێنكی هەورێكی پاییزى دایانپۆشێ

ڕۆحێكی شكاو

 ئێستاش بەو بۆن و بەرامەوە تا ئێرە هاتووم

ئەوەی لای تۆم نەخشاندووە

  گەڵای زەردی ڕۆحمە

  كە پاییزێ ئاسكێ دایە دەست خاك وخۆڵت

 ئێستاش هەموو سارە شەوانێ پەلك پەلك

ئەكەوێتە كۆشی بنارە دوورەكان

ئه پڕژێته دڵى زه همان

قسەكردن لە گەڵ خۆر

  هێدی تر ئاوابە ئەی خۆر

 مه له كشا بەسەر قەیسەری قەڵاوە

  چاوەڕوانی یەمامە ئەكات

 سوارەكانی بایەزید لەدوورەوە ببینێ

 نوقلانەی هاتنیان بدات

 دەستە دەستە مەیفرۆشەكانی شار

 مۆمی عەنبەری زلیان هەڵگرتووە

 سنی زێریان بەدواوەیە

 كە پڕیەتی لە هەڵمی شەكر و نەبات

   بەرەو لای ئاوباری یادەوەریم بەڕێكەوتوون

مه له كشا

 هەزاران جار لەو ئاوبارانەوە

   بەسەر درەختی كاژەوە

  بانگی  مه له كشام كردوە

 سه ناريا سه ناريا

  ئەی گوڵە جوانەكەم چەند دووری

 دەنگم بوو بە ئاو ڕژاويه كەنارەكانەوە

 هەزاران جار لەباوەشی سەناریادا

 سەیری مانگم كردووە

سەناریا سەناریا ئەی ئەی پەلكە گیا

 تیشكی چاوم بۆتە باران

 بەسەر جەستەما باریوە

  سەناریا  سەناریا ئێستە لەكوێی

ئەندێشەم وا ئه كوژێته وه ؟

كۆتى ئاگر

 ئەوەندە سینەی خۆت مەكوشە

 ئەترسم دڵت بتوێتەوە

 ئەوەندە هەناسە هەڵمەكێشە

 ئەترسم بۆ ئەبەد بكوژێیتەوە

 ئێستاش وەك كەسێكی شێت

  چوزانم وەك كتێبێكی پەرپوت

 وەك نارنجێكی

 لەبەر هەتاو سووتاوی بەر پێت

  ناخم پڕە لەبیرەوەرییەكانی تۆ



91

پەتلیس

 ئەمەوێ بگەڕێمەوە  بازاڕەكانی پەتلیس

 كەتازە چۆل بووە لە كچانى شير

 لەوێوە وەك غەریبێ نەكەسی دیبێ و ناسیبێ

 دووبارە بێمەوە لات

 بێمەوە ناو ئەو كوچەو كۆڵانانەی

 منیان ئەبردەوە بەهەشت

 یەك یەك ئەو پەنا و قەڵا بڵندانە بەسەركەمەوە

 كە شەوان

 لە ژێر پەلكی سوندسى سپیی ئەیانشاردینەوە

 ڕێمان دوورەو سپێدە

  وەك ڕەشەبای تووش هەڵمانئەگرێ

شیری زه وی

 لەیەك جۆگەلە ڕژاوین

  لە فەریكێكا خوڵقاوین

بە یەكەوە مەست ئەبووین

  كۆمەڵە نەشئەیێكی كورتخایەن بووین

  بەسەر ئینجانەی یادەوەرییەكاندا شكاوین

 بیرتە لە مانگە شەوێكی سارد ساردا

 وەك ئێستای دڵی من سارد

 بەسەر لێوارەكاندا شۆر ئەبووینەوە

 ئەو گەڵا زەردانەمان ئەژمارد

 كە لە خوێنمانه وه  ئەوەرين

 ئه بوو به ملوانكه ى گه ردنى زه وى

 نه خشى ئاڵۆز

 ئێمە دوو خەمگینترین عاشقین

 كەون بەشی ئێمە ناكا

 دوو  ڕاكردووی بەرەكانی خۆرنشینین

 سەرمان هەڵگرتووە بەرەو تۆ

 ئەی نەيژه نى من

 تۆ شه كانه وه يه كى چەند دووری

 كە پڕی لە وێنه ى من

 منى ون لەم كەونەدا

ئێمەی نەخشێكی ئاڵۆز لەم تەونەدا

دوانە

 لە با ئاسێ بووینە یا لە مەلەكوتی خودا

 یا ئەوینمان وا گەورەیە جێی لە زەویی نابێتەوە

 لە بیرت نەچێ

 دوان لە ونبووترین عاشق

  بەرەو لای تۆ بەڕێكەوتوون

 دوو ان لە بخوور

 لەشەوق و نوور

 دووان لە تەم لە تەمتوومان

 دووان لە شەوبۆی ناو لەپی شینی ئاسمان

 كتێبى دژوارى

 من هەمیشە تەوتەمی تۆ دروست ئەكەم

 ئەزانم هەستم بەشی تۆ ناكات

 بەردەوام وێنەت لە خوێنمدا ئەشۆمەوە

 ئەزانم چاوم بەشی تۆ ناكات

 تۆ كتێبێكی به رله وه ى ته واوى بكه م

 ته واوم ئه كات

 به له مى زمان

 لە نێو بەلەمی زماندا وشە هەیە

 قسە لەگەڵ باكان ئەكات

 لە نێو دەریای زەماندا

 هەندێ ساتی دەگمەن هەیە

 یاری بە سەدەكان ئەكات

 لە نێو لێكدانەوەی منیش

 هەندێ بازی شیعر هەیە

 بەرزیی ئەبەدیی ئەبەخشێ بە قەدەرم

مه رجانى نه مریى

 گڕێكى چەند تووشی

 بەناو پووشی ئێسقانم

 گەمەیەكی چەند خۆشی

 لە نێو شانۆى سەر زمانم

  كە ئەتنووسمەوە ئەوە تۆی وەك مەرجان

 هەڵئەڕژێیتە نێو پڕۆسەی سڕینەوە و نەمانم

 

 به رزه ك

 لە منەوە وەرین و ڕاكردن تا پای مەرگ

 لە تۆوە ونبوون لە تەمتوومان

 خۆشاردنەوە لە ناو وەهمی وێنە و زمان

  ئەوین، بەیەكەوە بوون ئەیكوژێ

 ئاوێزانى

 بۆ ئەوەی تۆ به ديكه م

 ئەبێ چاوم وەكو چاوی هەڵۆكان بێ

 بۆ ئەوەی هەستت پێبكەم

 ئەبێ هه ستم وەكو هه ستى بێچوه كان بێ

 بۆ ئەوەی ساوت بدەم

 ئەبێ پەنجەم وەكو قامیش نەواڕێژ بێ

 بۆ ئەوەی تامیشت بكەم

 ئەبێ زمانم بە قەد ڕێی هاتونەهات درێژ بێ

 شه ڵاڵبوون

 ئاوێكی ڕوون بەدی ئەكەم

 ئەوە منم توایمەوە

 گڕێكی گەش بەدی ئەكەم

 ئەوە منم ئه بمه سووتماك

 بایێكی توند وا هەڵئەكا ئەوە منم ئەناڵێنم

 وا دره ختێ له بێخه وه دائه ڕمێ

 ئەوە منم ئەبمەوە خاك

 زيوى زمان

 لە نێو داروپەردووی زەماندا

 زێڕی شكاوی هەندێ وشە ئەدۆزمەوە

 زمان پڕ لە بریقە ئەكەن

 لە نێو زێڕ و زیوی زماندا

زەمزەمەيێ ئەبیستمەوە

زەمان پڕ لە شریخە ئەكەن

 شه رابى جاويدانى

 دەنگی وشەكان لە دوورەوە دێن

 لە گەرووی تۆوە دێن ، لە بن تاشەكان

 لە ژێر زەوی و ئاسمانەكان

 دەنگی وشەكان

 دەنگی وشەكان

 شەرابێكی ئەبەدییە دەمپارێزێ

 لەسيسبوون وهه ڵبزڕكان



98

 شووشه

 بە نێو دڵە شكاوەكاندا گوزەر ئه كەم

  گوێم لە زیڕەی ئاوا ئەبێ

 هەناوی زەمەن ئەڕمێنێ

 شكانی دڵ و شووشەكان وەك یەك وایە

 شەوكەتی زمان ئەشكێنێ

 درۆ

 شاعیر بوون درۆیەكی بچووكە

 لە چاو گڕكانی نادیاریت

 چۆن بتوانم درۆیەك بنووسمەوە

 گەورەتر بێت لە ڕاستی

 حه شيشى فڕين

 ئەو باڵانەی پێی ئەفڕم و ئەنیشمەوە

 شیعر پەڕوپۆی كردوون

 شیعر نەبێ شاباڵم ئەشكێ

 چیتر پێم لە زەوی نابێتەوە

 بازنه

 زۆرم بیركردەوە شیعر شەڕە لە گەڵ زمان

 زمان شەڕە لە گەڵ زەمان

 زەمان شەڕە لەگەڵ بازنە

 زۆرم بیركردەوە بازنە ئەبەدییە و كۆتایی نایەت

 خه ون

  من خەونم نەبینیوە

 بوونه وه رێكی چه ند بێ خەونم

 ژیانم تاقە خەونێكە خۆم نایبینم

 بۆیە هەمیشە خەون بە خەونەوە ئەبینم

  بەڵام هەرگیز من خەون نابینم

 ژيان

ژیان خەونێكی ئاوییە

 هەموومان مەلەی تیا ئەكەین

 تەونێكی ئاگراوییە

 هەموومان لە ناویا سووتووین

 ژیان بایەكی تیژپەڕە

هەموومان لەگەڵ خۆی ئەبا

